Gofod Glas.
Afon Lledr, Dolwyddelan.

Yn 1972, cynhaliodd Cymdeithas Yr laith Gymraeg brotest ar lan yr Afon
Lledr yn Nolwyddelan yn gwrthwynebu prynniant hawliau pysgota a
rhannau o lan yr afon gan y Prince Albert Fishing Association o
Macclesfield. Y ddadl oedd bod clybiau pysgota mawr Lloegr yn medru
fforddio ysgwyddo’r gost ar gyfer trwyddedau rhad, gan brisio pysgotwyr
lleol allan o bysgota ar eu hafon leol.

Pwrpas y brotest oedd codi sylw at wanhau diwylliant lleol — yn yr achos
yma pysgota — a hynny yn ei dro yn arwain at wanhau Yr laith ac o
ganlyniad y gymdeithas sydd yn ei siarad. Roedd yn ymgyrch wahanol i'r
arferol gan CYl am nad oedd yn ymgymryd yn uningyrchol & mater
ieithyddol megis ymgyrchoedd ffurflenni swyddogol yn Y Gymraeg neu
arwyddion dwyieithog, er engraifft.

Criw bach oedd yn rhan o’r protestio, a daethant i Ddolwyddelan efo’r
bwriad o dresmasu ar dir y Gymdeithas efo gwialenau o frigau a ffyn
bambw. Cafodd y brotest beth sylw yn y Wasg ar y pryd gan gynnwys ar
Newyddion y BBC ar y teledu — mae’n aneglur os aethpwyd ymlaen i
ailadrodd y syniad ar afonydd eraill yng Nghymru.

54 o flynyddoedd yn ddiweddarach mae llawer llai o bysgod yn yr Afon
Lledr nac oedd yna yn 1972, a nifer aelodau’r Gymdeithas Bysgota leol
hefyd bellach yn gymharol isel.

Os ydi hawl mynediad at afon i bysgota yn medru effeithio ar ddiwylliant a
iaith pentre ac ardal, oni fyddai’n wir dweud yr un fath am iechyd yr
afonydd yno hefyd?

Ydi llygru afonydd fel y Lledr, ac eraill yn Nyffryn Conwy yn effeithio’n
uniongyrchol ar ddiwylliant, arferiadau cynhenid ac ar iaith fel ag y mae yn
effeithio ar natur?

Soniodd yr hanesydd Gwyn Alff yn yn When Was Wales (1985), fod
Cymru yn bodoli mewn stad o angofhusdra "Half-memories, folklore ...
fantasy are rampant. We are a people with plenty of traditions but no
historical memory."

Dadleuol efallai, ond “collective amnesia” yw'r term a ddefnyddir pan
mae’r genhedlaeth bresennol yn arfer efo be sydd ganddynt, a newidiadau
fesul ‘chydig o un oes i’r llall ddim yn cael eu sylwi arnynt— mae hyn yn wir
am newid mewn natur, fel ag y mae am ddiwylliant ag iaith. Hynny yw,
mae’n hawdd arfer efo niferoedd llai o bysgod mewn afon os nad oes cof
o doraeth ohonynt yno yn y lle cyntaf.

